ՏԵՂԵԿԱՆՔ - ՀԻՄՆԱՎՈՐՈՒՄ
 ԹԱԼԻՆ ՀԱՄԱՅՆՔԻ ԱՎԱԳԱՆՈՒ 28․03․2025Թ․-Ի <<ԹԱԼԻՆ ՀԱՄԱՅՆՔԻ ԱՎԱԳԱՆՈՒ ՄՇՏԱԿԱՆ ԳՈՐԾՈՂ ՀԱՆՁՆԱԺՈՂՈՎՆԵՐ ՍՏԵՂԾԵԼՈՒ ԵՎ ՀԱՁՆԱԺՈՂՈՎՆԵՐԻ ԿԱԶՄԸ ՀԱՍՏԱՏԵԼՈՒ>>ՄԱՍԻՆ  35-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՎԵՐԱԲԵՐՅԱԼ
Թալին համայնքի ավագանու քննարկմանը ներկայացվող  որոշման նախագիծը մշակվել է «Տեղական ինքնակառավարման մասին» օրենքի 13-րդ հոդվածի 6-րդ մասով և Թալին համայնքի ավագանու 11․02․2025թ․-ի N02-Ա որոշմամբ հաստատված կանոնակարգի 94-րդ կետի   պահանջների կարգավորումների համատեքստում։
Իրավական ակտի ընդունման նպատակը և կարգավորման անհրաժեշտությունը.	
Սույն որոշման նախագծով առաջարկվում է փոփոխություններ կատարել Թալին համայնքի ավագանու 28․03․2025թ․ «Թալին համայնքի ավագանու մշտական գործող հանձնաժողովներ ստեղծելու և հանձնաժողովների կազմը հաստատելու մասին» N 35-Ա որոշման մեջ։
Փոփոխությունների անհրաժեշտությունը պայմանավորված է ավագանիների  կազմում տեղի ունեցած փոփոխություններով։
Նախագծով առաջարկվում է համայնքի ավագանու մշտական գործող հինգ հանձնաժողովներից երկուսում կատարել անհատական փոփոխություններ։
Իրավական ակտի ընդունման կապակցությամբ այլ իրավական ակտերի ընդունման անհրաժեշտության մասին.	
Ավագանու որոշման նախագծի ընդունումն  այլ  իրավական ակտերի ընդունման կամ փոփոխություններ կատարելու   անհրաժեշտություն չի առաջացնում։
Իրավական ակտի ընդունման կապակցությամբ  բյուջեում եկամուտների և ծախսերի ավելացման կամ նվազեցման մասին.	
Ավագանու որոշման նախագծի ընդունման կապակցությամբ համայնքի բյուջեում եկամուտների և  ծախսերի ավելացում կամ նվազեցում չի նախատեսվում։
Նախագծով առաջարկվող կարգավորումների բնույթն ու նպատակը.	
Նախագծով առաջարկվում է կազմակերպչական բնույթի կարգավորում՝ ուղղված Թալին համայնքի ավագանու մշտական գործող հանձնաժողովների կազմերում անհատական փոփոխությունների իրականացմանը։ Փոփոխությունների նպատակն է ապահովել հանձնաժողովների արդյունավետ և շարունակական գործունեությունը, բարձրացնել դրանց աշխատանքի կազմակերպման մակարդակը, ինչպես նաև ապահովել ավագանու անդամների առավել հավասարակշռված և նպատակային ներգրավվածությունը հանձնաժողովների աշխատանքներում։
Իրավական ակտի կիրառման դեպքում ակնկալվող արդյունքը.	
Իրավական ակտի ընդունման և կիրառման արդյունքում ակնկալվում է ապահովել Թալին համայնքի ավագանու մշտական գործող հանձնաժողովների արդյունավետ և բնականոն գործունեությունը, բարձրացնել հանձնաժողովների աշխատանքների կազմակերպվածության և քննարկումների արդյունավետության մակարդակը, ինչպես նաև ապահովել ավագանու անդամների առավել նպատակային և հավասարակշռված մասնակցությունը հանձնաժողովների աշխատանքներին։
Միաժամանակ, ակնկալվում է, որ հանձնաժողովների նորացված կազմերը կնպաստեն համայնքային կառավարման գործընթացների առավել արդյունավետ իրականացմանը ։	

